SARRERA

Iurretako ikastetxe publikoan ari nahiz praktikak egiten, Lehen Hezkuntzako 3.mailan hain zuzen. Klasean 25 ikasle daude eta klase batzuetan(euskara eta matematika) 2 zatitan banatzen dira. Beraien tutorea Gloria da eta laguntzailea Ana Mari.

Praktiketan ikastetxeak nola funtzionatzen duten eta dituzten legediak ikastea izango da helburua. Bide batez irakaslearen eginbeharrak zeintzuk diren eta ikasleek izan ditzaketen arazoak konpontzen ikasiko dugu. Laburtzeko ikasitako teoria praktikan barneratzea izango da helburua errealitatearen bidez.

2.1 Ikastetxearen behaketaren datuak: 

Maiztegi Herri Eskola Iurretan kokatuta dago, Bizkaian. Iurreta 4.150 biztanle inguruko herria da eta inguruaren maila sozio-ekonomikoa ertaina da. 3.sektorean dihardu gehienbat, herri-gunetik kanpo hainbat industrigune daudelarik: paper-fabrika bat, eraikuntzarako industriak …
 Kultur Etxe bat dago (eskolatik nahiko hurbil) eta hainbat zerbitzu eskaintzen ditu: liburutegia, ikastaroak, hitzaldiak, ipuin kontaketak …
Hezkuntzari dagokionez, Haurtzaindegia, Maiztegi Herri Eskola (Haur eta Lehen Hezkuntza), Juan Orobiogoitia B.H.I (Bigarren Hezkuntzako Institutua) eta Iurreta GLHB Institutua (Goi-mailako Lanbide Heziketako Berariazko Institutua) aurki ditzakegu. 
Osasun-zentroa, Mutuetako laguntza zentroa eta Eguneko zentroa ere eskaintzen ditu herriak. 
Kirol jarduerei dagokionez,  bi futbol-zelai daude, horietako bat Iurretako Kirol Taldeak erabiltzen duelarik; frontoia ere badago eta honen aurrean probalekua, herriko jaietan hainbat ekitaldi (herri kirolak …) egiteko erabiltzen dena; eskoletako instalazioak ere zabalik egoten dira egunez, kirolak egiteko. Esan beharra dago herrian polikiroldegi bat egiteko asmoa dagoela.
Herrian hainbat denda txiki, bankua, korreo zerbitzua eta taberna batzuk daude.

Inguruaren maila sozio-ekonomikoa ertaina da, baita kultura-maila ere. Gaztelania da gehien erabiltzen den hizkuntza, nahiz eta euskal hiztun dezente dagoen. Azken urteetan etorkinen maila asko hasi da herrian.

Maiztegi Herri Eskola herriaren erdigunetik aldenduta dago. Gainontzeko hezkuntza zentroekin batera, Udaletxea, Eliza, Aita San Migel Plaza eta frontoia dauden auzunean kokatzen da. 

Kokapen hau egokia da eskolarentzako, inguruan ez dagoelako herri-gunean bezalako mugimendurik: trafiko gutxi dago, ia zaratarik ez eta jolasteko leku zabala dute, erdiguneetako arriskuetatik kanpo. 

Eskolara oinez zein ibilgailuz heldu daiteke, inolako arazorik gabe. Gainera, ez dago arriskurik eskolara joateko bidean, errepidearen beste aldera pasatzeko lur-azpiko bi pasabide daudelako (ezin daiteke beste era baten pasatu), horrela autoekin arduratu beharrik ez dutelarik. 

Eraikuntzak 23 gela ditu. Hauetatik 13 gela arruntak dira eta gainontzekoek erabilera desberdinak dituzte: 

· Irratia

· Siesta eta bideogela

· Liburutegiak

· Plastika gela

· Psikomotrizitate gela

· Laguntza gela

· Informatika gela

· Erlijio gela

· Ingelera gelak

· Musika gela

· Jantokia
· Irakasleen gela





















